
CONSELLERIA
DO MAR

XUNTA
DE GALICIA

RE,SOLUCI(’)N POLA QUE SE APROBA O PLAN EXPERIMENTAL PARA A XESTION DA
NECORA E DO CAMARON COA ARTE DE NASA NECORA E CAMARON 2025-2027.

Antecedentes

A nécora (Necora puber Linnaeus, 1767) é un crustaceo decapodo que constitie unha das
especies de maior valor comercial da frota artesanal de Galicia.

Esta especie vive en fondos rochosos, dende o nivel infralitoral ata 70 metros de
profundidade podendo atoparse tamén en fondos de area e de lama, especialmente nos
fondos situados baixo os poligonos de bateas.

En canto ao ciclo reprodutivo, é entre xaneiro e abril cando se producen os maximos de
femias ovadas, observandose un segundo periodo ainda que de menor intensidade a
principios do veran.

A nécora capturase fundamentalmente coa arte de nasa de nécora e camardn que se
emprega durante a noite, tanto dentro como fora das rias. Realizase na zona rochosa do
litoral ata uns 50 metros de profundidade, concentrandose nos primeiros 20 metros, e na
parte externa e media das rias nas zonas de bateas dedicadas ao cultivo do mexillén. En
menor medida péscase con bou de man e de vara na zona media-externa das rias con
horario didrno.

A captura da nécora e do camaron esta regulada polo Decreto 15/2011, do 28 de xaneiro,
polo que se regulan as artes, aparellos, Utiles, equipamentos e técnicas permitidos para a
extraccién profesional dos recursos marifios vivos en augas de competencia da Comunidade
Auténoma de Galicia, e polos plans de explotacidn vixentes. No mesmo, establécese a
unificacion das nasas de nécora e camardn, ao ter as mesmas caracteristicas e empregarse
habitualmente para a captura indistinta das duas especies.

Por todo iso, cémpre unificar toda a normativa nun sé plan experimental para a xestién da
nécora e do camaron, ao que se engaden as propostas do sector.

Solicitaronse os informes técnicos correspondentes.

Consideracions legais e normativas

A arte de nasa para nécora e camardn ven regulada no Capitulo IV, seccidn primeira,
subseccion primeira, nos artigos 126 ao 129 (inclusive) do Decreto 15/2011, do 28 de xaneiro.

O artigo 128 do citado Decreto 15/2011, do 28 de xaneiro, regula que o lance da nasa de
nécora e camaron sera nocturno e que a actividade desenvolverase desde duas horas antes
do ocaso do domingo ata duas horas despois do orto do venres.

Non obstante, naquelas zonas onde non haxa polbo (Octopus vulgaris), a conselleria
competente en materia de marisqueo poderd autorizar o calamento ditrno, desde duas
horas antes do orto do luns ata duas horas despois do ocaso do venres.

Na disposicién transitoria terceira do mencionado Decreto, especifica que os plans
experimentais referidos no artigo 3°.3 deste decreto mantefen a regulacion prevista no artigo
3°bis do Regulamento da actividade pesqueira e das artes e aparellos de pesca permisibles en
Galicia, aprobado polo Decreto 424/1993, do 17 de decembro, ata que non se aprobe a norma
que o substitua.

O artigo 3.2 do Decreto 198/2004, do 29 de xullo, que modifica o Decreto 424/1993, do 17
de decembro, polo que se aproba o regulamento da actividade pesqueira e das artes e
aparellos de pesca permisibles en Galicia, establece que a Conselleria de Pesca poder3d, con
caracter experimental e temporal, aprobar plans de pesca co obxecto de estudar os efectos
derivados da utilizaciéon de novas artes e aparellos, ou da modificacién da regulacién dos
definidos neste regulamento, cara a unha mellor xestion dos recursos pesqueiros.

Tendo en conta o anterior,

RESOLVO:

Autorizar oseguinte plan experimental para a xestidén da pesca da nécora con nasa para
nécora e camaron en augas competencia da comunidade autonoma galega, que debera
axustarse as seguintes condicidns:

1. Participantes

Participaran no plan as embarcaciéns con porto base na Comunidade Auténoma de Galicia
que tefan autorizado o uso da arte de nasa nécora e camaron. A sua vez, tamén poderan
participar aquelas embarcacions con porto base na Comunidade Autonoma de Galicia que
tefian autorizado un cambio temporal de modalidade a dita arte.

2. Arte

A arte a utilizar serd a nasa para nécora e camaron, segundo a descricion establecida no
artigo 126 do devandito Decreto 15/2011, do 28 de xaneiro.

Terase en conta o establecido no apartado e) -caracteristicas técnicas da estrutura-, que
di: Durante a veda da nécora, a boca de entrada non poderd exceder de 50 milimetros no seu
diametro maior.

O numero maximo de nasas para nécora e camardn permitido estara en funcién do tamafio
da embarcacién e do nimero de tripulantes enrolados e a bordo, que queda establecido do
seguinte xeito:

a) Embarcacidns tipo | e Il: maximo de 75 nasas por embarcacion mais 75 nasas por
tripulante, ata un maximo de 225 nasas.

b) Embarcacidns tipo lll: maximo de 125 nasas por embarcacion mais 75 nasas por
tripulante, ata un maximo de 350 nasas.

c) Embarcaciéns tipo IV e V: maximo de 200 nasas por embarcaciéon mais 75 nasas por
tripulante, ata un maximo de 450 nasas.

d) Embarcacidéns tipo VI e VII: maximo de 250 nasas por embarcaciéon mais 75 nasas por
tripulante, ata un maximo de 550 nasas.

En relacién aos topes maximos de nasas establecidos na presente Resolucién, en calquera
caso é responsabilidade do armador respectar as limitacions no numero de nasas
establecidas nos certificados de seguridade emitidos polas Capitanias Maritimas.

3. Vixencia do plan

A época de vixencia do presente Plan abrangue dende o 1 de xullo de 2025 ata o 30 de xufio
de 2027.

4. Periodo de veda

O periodo de veda para a nécora é o establecido na Orde do 21 de decembro de 2023 pola
que se aproba o Plan xeral de explotacién marisqueira para o trienio 2024-2026 (cédigos de
procedemento PE403A, PE403C, PE403D e PE403E).

5. Horario

O lance da nasa de nécora e camardn serd nocturno. A actividade podera desenvolverse:

Modalidade A). Desde dias horas antes do ocaso do domingo ata duas horas despois
do orto do venres. Non obstante, durante os meses de setembro,
outubro, novembro e decembro de 2025, e ata o 5 de xaneiro de 2026,
a actividade podera desenvolverse desde catro horas antes do ocaso do
domingo ata tres horas despois do orto do venres.

Modalidade B). Desde duas horas antes do ocaso do luns ata duas horas despois do
orto do sdbado. Non obstante, durante os meses de setembro, outubro,
novembro e decembro de 2025, e ata o 5 de xaneiro de 2026, a
actividade podera desenvolverse desde catro horas antes do ocaso do
luns ata tres horas despois do orto do sabado.

Modalidade C). Non obstante o anterior, nas rias de Arousa e Vigo, por dentro do anexo
V, o calamento poderd ser didrno desde dias horas antes do orto do
luns ata duas horas despois do ocaso do venres. As embarcacidns
despachadas nesta modalidade C non poderan capturar polbo, de
conformidade con establecido no artigo 128 punto 2 do devandito
Decreto 15/2011.

Modalidade D). Na ria de Pontevedra, por dentro das lifias de referencia do Anexo Il do
Decreto 15/2011, do 28 de xaneiro, o calamento das nasas podera ser
didrno desde duas horas antes do orto do luns ata dias horas despois
do ocaso do venres. As embarcacions despachadas nesta modalidade D
non poderan capturar polbo, de conformidade con establecido no
artigo 128 punto 2 do devandito Decreto 15/2011.

Os horarios nocturno e ditrno seran excluintes entre si.

As nasas de nécora e camaron deberan ser levantadas e levadas a porto diariamente, unha
vez cumprido o horario de traballo.

6. Especies

As especies obxecto de captura seran a nécora —tendo en conta e respectando sempre os
periodos de veda vixentes- e 0 camaron. As especies de peixes e crustaceos acompafantes
deben estar en época de extraccién e superar a talla minima.

De xeito xeral, queda expresamente prohibida a captura do polbo por dentro das lifias de
referencia do Anexo Ill establecidas no devandito Decreto 15/2011, do 28 de xaneiro, con
calquera arte, incluida a pesca recreativa. Non obstante, autorizarase o pase e o transporte
polo Anexo Il con exemplares de polbo capturados féra deste Anexo.

Nas demais zonas non se poderan superar os 35 kg do tope maximo establecido no Plan
experimental para a xestion do polbo (Octopus vulgaris) con nasa para a campafia 2025-
2026 por embarcacion e dia como especie accesoria. Entre o 1de setembro e 0 5 de xaneiro,
este tope serd como maximo de 55 kg por embarcacion e dia como especie accesoria.

Cando unha especie obxecto de captura para unha arte ou aparello de pesca, tefia asignadas
cotas maximas de captura e desembarco no marco dun plan de xestion, ditas cotas ou topes
seran de idéntica aplicacion para a mesma especie cando sexa capturada como
acompafante ou accesoria por outras artes, aparellos ou técnicas de pesca, debendo

asemade cumprir cos tamafios minimos exixidos, non estar en veda e cumprir coas
disposicidns legais que lle sexan de aplicacion.

7. Balizamento

Os extremos ou cabeceiras de cada unha das caceas que se mantefan caladas, deberan ser
balizadas e identificarse axeitadamente indicando de forma clara e visible a matricula e o
folio da embarcacion, asi como a letra «Nw.

8. Puntos de control e venda

Zonas de pesca, portos, centros de descarga, lonxas e centros de venda autorizados.
9. Control e seguimento da actividade pesqueira

a) Despachos telematicos.

Deberan despachar as embarcacions no apartado de adhesion a plan de explotacion:
[«Nasa nécora e camarodn (15K) Plan Experimental Xestién Nécora+Camaréon —Nocturno-
2025-2027 MODALIDADE A»].

[«Nasa nécora e camarodn (15K) Plan Experimental Xestion Nécora+Camardn 2025-2027 -
Nocturno- MODALIDADE B»].

[«Nasa nécora e camardn (15K) Plan Experimental Xestion Nécora+Camarén 2025-2027 -
Diurno- MODALIDADE C (Ria de Vigo e Ria de Arousa)»].

[«Nasa nécora e camarodn (15K) Plan Experimental Xestion Nécora+Camardn 2025-2027 -
Diurno- MODALIDADE D (Ria de Pontevedra)»].

As embarcacions que soliciten un cambio temporal de modalidade, s6 poderan despachar a
modalidade A, realizdndose de oficio o despacho correspondente.

Unha vez realizado o despacho para a nasa nécora e camaron nunha destas modalidades,
non se podera despachar a ningunha das outras modalidades para esta arte, polo menos
na mesma semana.

Por outra banda, advirtese que, ao remate da vixencia deste plan, se non se realiza un novo
rexistro de actividade pesqueira, a embarcacién pasaria a situacidon de "pendente rexistro
actividade".

Autorizarase a realizacion de traballos de laboreo, consistente no traslado a bordo das
embarcaciéns das nasas desde o lugar de almacenamento, os tres dias naturais anteriores
ao inicio da campania e os tres dias naturais posteriores ao peche da mesma. En ningun caso
poderdn abandonar o porto unha vez depositadas as nasas nas embarcacions.

b) Mostraxes. Durante o periodo de vixencia do plan, técnicos da Conselleria poderan
realizar en calquera das embarcacions autorizadas, mostraxes para control, seguimento e
avaliacion do plan; os armadores deben colaborar de tal xeito que se permita acadar os
obxectivos propostos. A falta de colaboraciéon neste eido ocasionara a baixa
definitiva do plan.

10. Extraccion e comercializacion

O exercicio da actividade extractiva e comercial establecida neste plan esta sometida ao
estrito cumprimento da normativa vixente en materia de extraccién e comercializacién de
produtos da pesca fresca.

11. Comision de seguimento

Créase a Comisién de seguimento do Plan experimental para a xestidon da nécora e do
camaron, que se reunird cunha periodicidade minima trimestral e estara composto por:

- O/a subdirector/a xeral de Gardacostas, que sera o seu presidente/a.
- O/a subdirector/a xeral de Pesca.
- O/a xefe/a do Servizo de Pesca, que sera o seu secretario/a.

- O/a presidente/a da Federacién Galega de Confrarias de Pescadores ou persoa en
quen delegue.

- O/apresidente/a da Federacién Provincial de Confrarias de Pescadores da Coruiia ou
persoa en quen delegue.

- O/a presidente/a da Federacién Provincial de Confrarias de Pescadores de Lugo ou
persoa en quen delegue.

- O/a presidente/a da Federacion Provincial de Confrarias de Pescadores de
Pontevedra ou persoa en quen delegue.

- 0O/a coordinador/a do Plan experimental para a xestidn da nécora e do camarén con
nasa.

- Nas reuniéns cada un dos seus membros poderan propofer ata un maximo de duas
persoas para asistir & mesma, con voz pero sen voto.

Entre as suas funciéns, a Comisidn poderd propofier cambios temporais deste Plan cando
se produzan situaciéns excepcionais.

12. Infraccidns e sancions

O incumprimento das condicidns establecidas neste plan, podera ser sancionado segundo
o establecido na Lei 11/2008, do 3 de decembro, de pesca de Galicia, modificada pola Lei
6/2009, do 11 de decembro.

Contra esta resolucion, que esgota a via administrativa, podera interpofierse recurso de
reposicion no prazo dun mes, contado dende o dia seguinte ao da sua notificacién, ante a
conselleira do Mar, de conformidade co disposto nos artigos 123 e 124 da Lei 39/2015, do 1
de outubro, do procedemento administrativo comun das administracidéns publicas.

A conselleira do Mar
P.D. Orde do 21-02-2022 (DOG n.° 41, 01-03-2022)

O director xeral de Pesca, Acuicultura e Innovacion Tecnoloxica

Candido Rial Rodriguez

